
Bas-Backer:  Zamor  procesa
proširenja  EU  je  najveća
prijetnja
Manja  je  vjerovatnoća  da  najveća  dugoročna  prijetnja
stabilnosti na Zapadnom Balkanu dolazi od posljedica raspada
Jugoslavije, a veća od zamora   proširenja koji se osjeća kod
starijih  članica  EU,  izjavio  je  danas  na  konferenciji  u
Briselu viši zamjenik visokog predstavnika Peter Bas-Backer.

“Zlonamjerne  dramatis  personae  koje  su  povele  ratove  oko
jugoslovenskog naslijeđa otišle su sa scene, a nesposobnost i
nekoherentnost međunarodne zajednice, što je te ratove učinilo
mnogo težim, otklonjene su”, rekao je ambasador Bas-Backer.

“Od januara će četiri historijski gledano “balkanske” države
biti članice EU. Ostalima ostaje mnogo hvaljena i istinski
popularna  “evropska  perspektiva”  koja  treba  da  ih  održava
mirnim i na putu provođenja temeljitih reformi koje treba da
provedu. 

Međutim, govoreći na Samitu balkanskih partnera Evrope, koji
su organizirali Prijatelji Evrope, nevladina organizacija sa
sjedištem u Briselu, ambasador Bas-Backer je naglasio da je
potrebno održavati tempo ovih pozitivnih promjena u kontekstu
sve manjeg entuzijazma koji se unutar Evrope osjeća u pogledu
proširenja  –  vrata  za  proširenje  neće  ostati  otvorena  u
nedogled.

Ovo se posebno odnosi na Bosnu i Hercegovinu, rekao je Bas-
Backer, gdje su reforme i aktivnosti na intergracji u Evropu
zaustavljene pred oktobarske izbore, i od tada nisu pokrenute.

Ambasador Bas-Backer je primjetio da “nakon što EU apsorbira
Rumuniju i Bugarsku, ostale mnogo manje zemlje kandidati i

pretendenti na članstvo ne bi trebalo da previše iritiraju
evropski probavni sistem”, ako žele unaprijediti svoje izglede
za konačnom integracijom.

Zaključio  je  izrazivši  nadu  da  će,  nakon  što  se  stišaju
regionalne turbulencije koje proizlaze iz rješenja konačnog
statusa Kosova, Jugoistična Evrope ponovo biti u stanju da se
u potpunosti koncentrira na svoj put integracije.

Puni  tekst  obraćanja  višeg  zamjenika  visokog  predstavnika
dostupan je na adresi www.ohr.int

